
PROGRAM U 60 SEKUNDI
BOSNA I HERCEGOVINA KOJA ZAVRŠAVA POSAO
Evropski standard. Domaća odgovornost.

Program NES-a 2026–2030 polazi od jednostavne ideje: vlast se ne mjeri količinom najava, 
nego poslovima koje je završila. Zato svaka važna odluka mora imati jasnu nadležnost, 
pripremljen plan, poznatu računicu, odgovornu osobu, rok i rezultat koji građani mogu 
provjeriti.

Program je organiziran kroz pet područja: institucije koje završavaju posao; privredu veće 
vrijednosti i kvalitetna radna mjesta; povezanu, energetski sigurnu i otpornu zemlju; javne usluge 
koje stižu čovjeku; te evropsku, pravnu i sigurnu Bosnu i Hercegovinu. Iza njih stoji petnaest 
konkretnih obaveza.

Najprepoznatljivija rješenja su Fabrika projekata, koja javne projekte priprema prije političkog 
obećanja; Digitalna uprava i Crvena olovka, koje skraćuju procedure; Novac građana na uvid, 
koji povezuje javnu potrošnju s rezultatom; te Investicijski radar i Atlas poslovnih lokacija, 
kojima se investitori aktivno traže i vode od prvog kontakta do odluke.

Program istovremeno stavlja fokus na rast domaćih firmi, energetsku sigurnost, povezivanje 
Krajine, Tuzlanskog kantona i Hercegovine sa ostatkom zemlje i evropskim tržištem, sigurnije 
vodosnabdijevanje i savremeno upravljanje otpadom, te zdravstvo, obrazovanje i podršku 
organizirane prema potrebama čovjeka.

Evropski put vodi se kroz konkretne obaveze i rokove. Vladavina prava mjeri se izvršenim 
sudskim odlukama, stvarnom kontrolom sukoba interesa i oduzimanjem nezakonito stečene 
koristi. Suverenitet, teritorijalni integritet i ustavni poredak Bosne i Hercegovine trajna su 
obaveza, a punopravno članstvo u NATO-u ostaje strateški cilj NES-a.

Najava nije rezultat. Potrošen novac nije rezultat. Rezultat je ono što je 
završeno i što građanin može provjeriti.



